Stýrihópsfundur Yndisgróðurs

Keldnaholti, 18. mars 2011.
Mætt eru:  Aðalsteinn Sigurgeirsson, Anna Sif Ingimarsdóttir, Áslaug Helgadóttir, Halldór Sverrisson, Helga Ragna Pálsdóttir,Hjörtur Þorbjörnsson, Ólafur Sturla Njálsson og Samson B. Harðarson.

Dagskrá fundarins:

1. Kynning ársskýrslu fyrir árið 2010

2. Klónasöfn - Yndisgarðar

-Nýr garður á Hvanneyri

-Viðbætur við eldri garða

-Eru garðarnir orðnir nógu margir?

3. Kynningarmál 

-Heimasíða, kynning á plöntum þar. 

-Frekari kynning á yrkjum og samantekt á niðurstöðum – er það tímabært?

-Frekari kynning á Yndisgörðum og verkefninu

4. Umræða um stöðu og framtíð verkefnisins

5. Framtíðarsýn

6. Ráðstefna NPNP og GÍ um garðplöntur á norðlægum svæðum 18.-19. ágúst 2011

7. Önnur mál
------------------------------------------------------------------------------------------------------------

1. Samson kynnti ársskýrslu Yndisgróðurs fyrir árið 2010. 
Umræða sem fór fram í tengslum við ársskýrslu:

Yrkisnefnd: Grunnlýsingar á öllum yrkjunum, sem Yrkisnefnd hefur til umfjöllunar, nema þremur eru tilbúnar. Vantar inn vormælingar sem þarf að framkvæma í vor.  Hjörtur og Ólafur telja birtingar á lýsingum vorið 2012 vel raunhæfar ef mælingar nást í vor.
Bent var á að bæta þyrfti inn í ársskýrslu upplýsingum um mælingar sem Úlfur hefur gert á Reykjum og mælingar sem Samson og Halldór hafa gert í Sandgerði. Það verður gert.
Rannsóknir.  Það er freistandi að fara út í meiri rannsóknir á því sem hefur verið gróðursett í Yndisgarðana okkar en Samson hefur kosið að taka myndir af öllum grúbbum og svo nærmynd af einni plöntu í grúbbunni. Þetta er hægt að gera án þess leggja í mjög mikla vinnu en er heimild sem gefur heilmiklar upplýsingar.

Rósagarðurinn í Laugardal.  Sá garður er nú kominn undir hatt Yndisgróðurs en var áður samvinnuverkefni Rósaklúbbsins(Samsonar) og Reykjavíkurborgar. Fyrirkomulagið er svipað og með aðra Yndisgarða að kostnaður við framkvæmdir og umhirðu leggst að mestu á bæjarfélagið.

2. Klónasöfn - Yndisgarðar
Yndisgarðurinn á Blönduósi hefur lukkast mjög vel, í heildina hafa plönturnar dafnað vel og engar plöntur útdauðar. Áætlað er að bæta við 2 beðum.
Yndisgarðurinn í Sandgerði gengur ágætlega en verulega hefur reynt á vegna þurrka síðan gróðursett var og töluvert verið vökvað. Síðasta sumar var einu beði bætt við það sem áætlað var, það beð inniheldur jörfavíði, þorláksvíði og skuldarvíði.  Nokkur auð pláss eru eftir í Sandgerði.  Í fyrra stóð til að gróðursetja um 20 aspar klóna (3 aspir af hverjum klón) í námunda við Yndisgarðinn í Sandgerði en gafst ekki tími til á síðasta ári.  Verður gert 2011.  Það asparsafn verður til sýnis og prófunar á veðurfari.
Lítið pláss er eftir í klónasafninu á Reykjum og velt upp hvort þurfi að planta meira þar?  Hjörtur bendir á að búið sé að ná upphaflegum markmiðum fyrir Reyki og því ætti láta það gott heita.
Ráðgert er að ljúka við Yndisgarðinn í Fossvogi og gera nýjan garð á Hvanneyri.

Samson hefur áhuga á að gróðursetja þekjandi plöntur undir uppréttar hávaxnar plöntur í Yndisgörðunum.

Eru Yndisgarðarnir orðnir nógu margir?

Áslaug bendir á að sníða þurfi stakk eftir vexti varðandi fjármál.  NPP fjárframlag heldur verkefninu gangandi eins og er, þar sem íslenskir sjóðir eru tómir og þeir styrkir sem verkefnið hefur hlotið eru búnir, t.d. þær 12 millj. sem verkefnið fékk frá Bændasamtökunum í upphafi.  Þó á eftir að innheimta síðustu styrkgreiðsluna frá Framleiðnisjóði alls kr. 400.000. 
Árlegt mótframlag NPP er  kr. 1.500.000 – 2.000.000 og var mótframlagið á síðasta ári (1.des 2011) kr. 1.600.000.  Þau sveitarfélög sem eru í samstarfi við Yndisgróður greiða starfsmönnum verkefnisins fyrir þá vinnu sem verkefnið leggur í Yndisgarðana.  LbhÍ lagði til verkefnisins kr. 2.700.000 nettó árið 2009 og 1.500.000 árið 2010 og það sem af er þessa árs.  
Í ljósi þessa er ekki talið ráðlegt að ráðast í stofnun fleiri Yndisgarða fyrir utan Hvanneyri sem LbhÍ mun bera þungann af.

3. Kynningarmál

Kynningarmál voru ekki mikið rædd fyrir utan birtingar á lýsingum vorið 2012 sem Yrkisnefnd vinnur að.  Á árinu 2011 er ætlunin að kynna fleiri plöntur á heimasíðu Yndisgróðurs, eins að gera verkefnið sýnilegra og heimasíðu meira lifandi.
4-5.   Umræða um stöðu og framtíð verkefnisins - Framtíðarsýn
Sú umræða sem fram fór um þetta mál féll undir lið 2: Eru garðarnir orðnir nógu margir?

6. Ráðstefna NPNP og GÍ um garðplöntur á norðlægum svæðum 18.-19. ágúst 2011

Samson kynnti dagskrá ráðstefnunnar sem er orðin nokkuð staðfest.  

Á fundinum var óskað eftir erindi frá Skógrækt Ríkisins.  Ákveðið var að annaðhvort Þröstur Eysteinsson eða Aðalsteinn Sigurgeirsson myndu taka að sér erindið:  Exotic tree species in Icelandic Forestry.
Umræða um nauðsyn þess að hafa túlk á ráðstefnunni til þess að þýða erindin.  Ljóst er að hvert erindi þyrfti lengri tíma ef svo ætti að vera þannig að ákveðið var að biðja fyrirlesara um að skila 1 bls úrdrætti úr erindum sem við getum þýtt og dreift til ráðstefnugesta.  Einnig verður lögð áhersla á að fyrirlesarar séu skýrmæltir og hafi gott myndefni til stuðnings erindum. 

7. Önnur mál

Aðalsteinn kynnti nýtt verkefni á vegum AdapCAR (Centre for Advanced Research in forest genetics, breeding and regeneration for adapting and mitigating climate change (2011-2014)) sem Ísland mun taka þátt í á næstu árum.  Verkefnið snýst um það að bjarga efni vegna hlýnunar á andrúmslofti með því að færa það norður á bóginn eins og eik, beiki og ask.

Frekari upplýsingar má fá á þessari síðu:

http://www.nordicforestresearch.org/sns-research/car/adapcar/
Umræður varðandi plöntusjúkdóma og innflutning.  Það er aukin útbreiðsla sjúkdóma norður á bóginn sem er áhyggjuefni. Hver á að vekja athygli á því?  Er ástæða til þess að LbhÍ, Félag garðplöntuframleiðenda og Skógræktarfélög efni til ráðstefnu um sjúkdómamál með áherslu á innflutning í haust?

Slóð heimasíðu NPNP verkefnisins er http://www.northernplants.net/
